
0.0.1 vālasuttaṃ

1. ekaṃ samayaṃ bhagavā vesāliyaṃ viharati ma-

hāvane kūṭāgārasālāyaṃ. atha kho āyasmā ānando

pubbaṇhasamayaṃ nivāsetvā pattacīvaramādāya ve-

sāliṃ1 piṇḍāya pāvisi. addasā kho āyasmā ānando

sambahule licchavikumārake santhāgāre upāsanaṃ ka-

ronte dūratova sukhumena tālacchiggalena asanaṃ

atipātente poṅkhānupoṅkhaṃ2 avirādhitaṃ, disvānassa

etadahosi: "sikkhitāvatime licchavikumārakā susikkhitā

vatime licchavikumārakā. yatra hi nāma dūratova su-

khumena tālacchiggalena asanaṃ atipātessanti poṅ-

khānupoṅkhaṃ avirādhitanti. "

2. atha kho āyasmā ānando vesāliyaṃ piṇḍaya ca-

ritvā pacchābhantaṃ piṇḍapātapaṭikkanto yena bha-

gavā tenupasaṃkami. upasaṃkamitvā bhagavantaṃ

abhivādetvā ekamantaṃ nisīdi. ekamantaṃ nisinno

kho āyasmā ānando bhagavantaṃ etadavoca: "idhā-

haṃ bhante, pubbaṇhasamayaṃ nivāsetvā pattacīva-

ramādāya vesāliṃ piṇḍāya pāvisiṃ. addasaṃ khvā-

haṃ bhante, sambahule licchavikumārake santhāgāre

upāsanaṃ karonte. dūratova sukhumena tālacchig-

galena asanaṃ atipātente poṅkhānupoṅkhaṃ avirā-

dhitaṃ. disvāna me etadahosi, sukkhitā vatime lic-

chavi kumārakā. susikkhitā vatime licchavikumārakā.

yatra hi nāma dūrato va sukhumena tālacchiggalena

1vesāliyaṃ-sī 1, syā.
2pokhānupokhaṃ-syā.

asanaṃ atipātessanti poṅkhānupoṅkhaṃ avirādhitanti".

3. taṃ kiṃ maññasi ānanda, katamaṃ nukho duk-

karataraṃ vā durabhisambhavataraṃ vā, yo ca dūra-

tova sukhumena tālacchiggalena asanaṃ atipāteyya

poṅkhānupoṅkhaṃ avirādhitaṃ. yo vā satadhā3 bhin-

nassa vāḷassa koṭiyā koṭiṃ paṭivijjhayyāti? etadeva

bhante, dukkarataraṃ ceva durabhisambhavataraṃ

ca yo vā satadhā bhinnassa vāḷassa koṭiyā koṭiṃ pa-

ṭivijjhayyāti. atha kho te ānanda4 duppaṭivijjhataraṃ

paṭivijjhanti ye5 "idaṃ dukkha"nti yathābhūtaṃ paṭi-

vijjhanti6 "ayaṃ dukkhasamudayoti" yathābhūtaṃ pa-

ṭivijjhati "ayaṃ dukkhanirodhoti" yathābhūtaṃ paṭi-

vijjhanti "ayaṃ dukkhanirodhagāminī paṭipadā"ti, ya-

thābhūtaṃ paṭivijjhati.

4. tasmātiha ānanda, "idaṃ dukkha"nti yogo kara-

ṇīyo "ayaṃ dukkhasamudayoti"yogo karaṇīyo "ayaṃ

dukkhanirodhoti" yogo karaṇīyo "ayaṃ dukkhanirodha-

gāminī paṭipadā"ti yogo karaṇīyoti.

3sattadhā-machasaṃ, syā, aṭṭhakathā.
4atha kho ānanda-machasaṃ.
5yo-syā, sī 1, 2.
6paṭivijjhati-syā, sī 1, 2.

